
21. Kap.
Basse apostali






14 Mutto go son i addam ječas sarnotuvvut, de mi lođkudeimek, ja celkimek: dakkujuvvus hærra datto!

15 Mutto dai beivi gæčest, go gærgaimek, de Jerusalami bajasmanaimek.

16 Mutto min farost maŧkašæmen legje maida muttomak mattajegjin Sæsareast, guđek ječaidæsekguim bufte Mnason Sypernest, boares mattajægje, gæn viesost mi galgaimek orrot.

17 Mutto go Jerusalami bođimek, de iloin veljak min vuosstaivaldde.

18 Mutto nubbe bæive de manai Paulus minguim Jakobus lusa, ja buok vuorrasak dokko botte.

19 Ja go son buorrestattam læi sin, de maŋŋalaǥai son muittali, maid Ibmel dakkam læi su balvvalusa boft bakkeni gaskast.

20 Mutto go si dam gulle, de si hærra gudniette; ja sunji celkke: velj, don oainak, man ædnag duhat Judalaǯak læk, guđek osko vuosstaivalddam læk, ja buokak angerak læk laǥa bællai.

21 Mutto gullam si læk bæggemen du birra, atte buok Judalaǯaid, guđek bakkeni sækka læk, don oapatak Mosesest erit hæittet, ja gieldak manaid birračuppujuvvut, ja asatusai mield vagjolet.

22 Mi læ dalle dakkat? Ainas færtte almug čoakkai boattet; dastgo oaǯǯo galle gullat don læk boattam.

23 Daǥa damditti dam, maid mi dunji cælkkep: njællja olbmak min gaskast læk, gæi bagjelist loppadus orro,

24 valde daid lusad, ja butest ječčad daiguim,

